
RANCANGAN PEMBANGUNAN SABAH 1

1. KEMAKMURAN EKONOMI & KESEJAHTERAAN HIDUP

o
1. Dana Kemakmuran Negeri Sabah (State Wealth Fund)

- Penubuhan Dana Kemakmuran Negeri Sabah sebagai simpanan dan pelaburan
jangka panjang secara stratejik demi kemakmuran dan generasi masa depan rakyat
Sabah. Sumber kewangan Danaini daripada hasil bumi negeri Sabah, pelaburan
strategik negeri, sumbangan daripada GLC, GLIC, Swasta, Petronas dan lain-lain.

2. Rumah Untuk Rakyat (Rumah SabahKu) 6

- Pembinaan Rumah SabahKu, rumah mampu milik sebagairumah pertama untuk
golongan B40 dan M40 sebanyak 15 ribu buah setahun. la bertujuan memastikan
setiap rakyat memiliki kediaman sendiri yang selesa dan berkualiti di samping dapat
membina komuniti yang lebih sejahtera, dengan pembangunan kawasan terancang
dan isu setinggan dapat dikurangkan.

- Dana Khas Baik Pulih Rumah disediakan untuk membantu mangsa di kalangan
B40 memulihkan kerosakan rumah akibatbencana alam seperti banjir, kebakaran,
dan tanah runtuh dengan sumbangan maksimum sehingga RM10,000 bagi setiap
penerima.

3. Bantuan & Jaminan Masa Depan Anak Sabah 9

- Skim Bantuan Belian Makanan Tunai (MyMAS) sebanyak RM100 sebulan diberikan
kepada golongan B40O, sebagai TAMBAHAN kepada sumbangan Kerajaan
Persekutuan melalui program MySARA. Langkah ini sebagai usaha kerajaan negeri
untuk membantu meringankan beban kos sara hidup yang dihadapi oleh rakyat.

- Amanah Saham Anak Sabah (ANAS) menawarkan pelaburan awal berjumiah
RM1,000 kepada setiap anak Sabah yang lahir mulai 1 Januari 2026, sebagai inisiatif
untuk menjamin masa depan generasi muda negeri ini. Pengeluaran hanya boleh
dikeluarkan apabila penerima mencapai usia 18 tahun, selaras dengan objektif
untuk memupuk budaya menabung serta memastikan simpanan jangka panjang
yang dapat membantu persediaan kewangan masa depan, khususnya dalam
bidang pendidikan.

4. Pemerkasaan Usahawan Tempatan

Geran permulaan maksimum RM10,000 setahun kepadausahawan mikro dan PKS
yang berdaftar di bawah Suruhanjaya Syarikat Malaysia (SSM) atau Suruhanjaya
Koperasi Malaysia (SKM). Keutamaan diberikan kepada golongan belia, wanita, dan
B40 luar bandar yang layak, bagi menggalakkan penyertaan aktifdalam bidang
keusahawanan. Objektif utama program ini adalah untuk melahirkan usahawan
tempatan baharu sertamengurangkan kadar pengangguran belia luar bandar
melalui penyediaan peluang dan sokongan keusahawanan yang mampan. Geran
tanpa cagaran ini sebagai galakan awal untuk membantu rakyat Sabah membina
perniagaan sendiri dan memperkukuh ekonomi tempatan.

- Yayasan Usaha Maju (YUMS) akan diperkasakan sebagai Bank YUMS, sebuah entiti
perbankan berkonsepkan Bank Desa untuk memperluas akses kewangan kepada
penduduk luar bandar. Tujuannya ialah menyediakan produk dan perkhidmatan
perbankan kepada mereka yang terlibat atau ingin menceburi aktiviti ekonomi
berdaya maju, seterusnya meningkatkan peluang pekerjaan dan memperkukuh
ekonomi setempat bagi menyumbang kepada KDNK negeri. Fokus diberikan kepada
wanita, graduan universiti dan individu berkemahiran sebagai pemacu ekonomi desa
moden.

5. Membina Lapangan Terbang Antarabangsa Baharu Iee

Cadangan pembinaan Lapangan Terbang Antarabangsa baharu di Sabah dalam
tempoh 10 hingga 15 tahun bertujuan meningkatkan kapasiti serta menampung
pertambahan penumpang dan kargo yang semakin meningkat. Projek ini akan
disokong oleh pembangunan infrastruktur dan ekosistem pengangkutan moden
bagi memastikan lapangan terbang baharu ini mudah diakses, efisien dan berdaya
saing. Pelaksanaannya dijangka menjadi pemangkin utama kepada pertumbuhan
ekonomi, pelancongan dan perdagangan antarabangsa Sabah pada masa hadapan.

6. Pelabuhan Baharu Kudat

Dengan pembinaan Pelabuhan Baharu Kudat yang modenserta pewujudan
kawasan Free Trade Zone (FTZ), Sabah bakal muncul sebagai Hab Ekonomi Maritim
yang strategik, menghubungkan Asia Tenggara dengan pasaran global. Kedudukan
Sabah yang berada di tengah-tengah laluan perdagangan antara Asia Timur dan Asia
Tenggara menjadikan Kudat sebagai “Northern Gateway”

bagi BIMP-EAGA, sekaligus memperkukuh rangkaian perdagangan, menarik

pelaburan asing, merangsang industri eksport dan membuka peluang pekerjaan
berkualiti kepada rakyat Sabah.

7. Pentadbiran Wilayah Ekonomi Sabah Baharu éHE

Langkah menstruktur semula pentadbiran wilayah dan daerah Sabah dilaksanakan
dengan pembahagian kepada enam (6) Wilayah Ekonomi Baharu, berasaskan
sosioekonomi dan potensi industri setempat. Berpaksikan prinsip “1 Daerah 1
Industri”, setiap daerah digalakkan memanfaatkan kekuatan tempatan dengan
membangunkan produk huluan dan hiliran melalui penubuhan kilang pemprosesan,
membuka peluang pekerjaan, dan memperluas pasaran perniagaan tempatan. Ini
juga akan mengurangkan jurang pembangunan antara bandar dan luar bandar ke
arah ekonomi Sabah yang lebih seimbang dan berdaya saing.

8. Penyelesaian Masalah Infrastruktur Demi Kesejahteraan Ekonomi Rakyat

Jalan Raya (

- Menyiapkan sepenuhnya Lebuhraya Pan Borneo dalam tempoh lima tahun,
dengan memastikan penyelenggaraan, pembinaan dan penaiktarafan jalan utama
serta akses luarbandar dilaksanakan secara konsisten. Pada masa sama, membina
jalan penghubung antara pekan dan kawasan luar bandar di sepanjang laluan Pan
Borneo bagi menjamin limpahan ekonomi yang seimbang dan berterusan di seluruh
negeri.

Bekalan Air @

- Penubuhan Suruhanjaya Air Sabah (SAS) sebagai sebuah badan bebas dan
profesional yang berperanan memastikan pengurusan air di Sabah lebih telus,
cekap, dan mampan. Suruhanjaya ini akan menggabungkan kepakaran pelbagai
pihak termasuk jurutera, pakar air, akauntan, wakil akademik, wakil NGO pengguna
serta wakil kerajaan negeri bagi memastikan dasar dan pelaksanaan sektor air
dikawal selia secara holistik dan memastikan kadar gangguan bekalan air
berkurangan sehingga di bawah 5% setahun menjelang 2030.

- Meningkatkan bekalan air untuk menampung permintaan sehingga tahun 2050
melalui pembinaan loji-loji rawatan air dan empangan air.

- Sensor pintar & paip baharu untuk atasi kebocoran dan pembaziran air.

- Meluaskan pemasangan sistem graviti, mini empangan dan telaga tiub di kawasan
pedalaman sebagai penyelesaian bekalan air jangka pendek.

Tenaga Elektrik / Solar %

Bagi memenuhi keperluan rakyat dan industri serta menarik pelabur asing dalam
usaha meningkatkan peluang pekerjaanBN akan;

- Meningkatkan kapasiti penjanaan tenaga elektrik antara 3,000 hingga 5,000
Megawatt.

- Membekalkan BESS - Solar Battery Energy Storage Sistem untuk setiap KIR
golongan B40 sebagai sumber tenagaalternatif.

Digital Sabah @

- Memperluaskan liputan internet di seluruh Sabah dalam tempoh lima tahun, bagi
memastikan setiap kawasan termasuk luar bandar dan pedalaman menikmati akses
internet stabil, pantas dan mampu milik. Usaha ini melibatkan pembangunan
infrastruktur digital menyeluruh melalui pembinaan menara komunikasi baharu,
peluasan rangkaian fiber optik, serta jaminan kelajuan minimum 100Mbps di kawasan
pedalaman. Inisiatif ini dilaksanakan dengan kerjasama penyedia perkhidmatan
utama bagi memastikan kesamarataan akses digital, sekaligus memacu
pembangunan ekonomi digital, pendidikan, keusahawanan, serta penyampaian
perkhidmatan kerajaan yang lebih cekap dan inklusif di seluruh negeri.

Bandar-bandar utama di Sabah dijadikan sebagai “Smart City” melalui
pembangunan infrastruktur digital yang menyeluruh. Inisiatif ini akan melibatkan
pemasangan sistem bandar pintar seperti rangkaian jalur lebar berkelajuan tinggi,
pencahayaan pintar, serta penyediaan perkhidmatan kerajaan digital dan e-dagang
tempatan. Pendekatan ini bertujuan mewujudkan bandar yang lebih efisien,
selamat dan hijau sekaligus menjadikan Sabah peneraju pembangunan bandar
pintar di Malaysia timur.

9. Pelan Induk Mitigasi Banjir Sabah 2030 %

- Pelan Induk Mitigasi Sabah 2030 akan dilaksanakan sebagai pelan bersepadu
dengan peruntukan khas yang disediakan oleh Kerajaan persekutuan untuk
mengurangkan risiko banjir secara menyeluruh di seluruh negeri. Pelan ini
menumpukan kepada peningkatan kecekapan sistem tebatan banjir di kawasan
berisiko tinggi, pembinaan dan penyelenggaraan infrastruktur saliran utama, serta
pelaksanaan program pembersihan sungai-sungai besar dan

parit bandar secara berkala. Langkah ini bertujuan memastikan pengurusan air

hujan dan limpahan sungai lebih sistematik, mengurangkan kerosakan harta benda,
dan melindungi kesejahteraan penduduk di kawasan terjejas banjir.

EKONOMI MAMPAN DEMI MASA DEPAN

-
Sabah Sebagai Hub Keterjaminan Makanan Sbi\i

- Mengaplikasikan Agro-pertanian moden dan teknologi tinggi dalam penanaman
semula padi bagi meningkatkan produktiviti hasil tempatan dan mengurangkan
kebergantungan kepada import beras. Keluasan dan kesuburan tanah Sabah
dimanfaatkan untuk pertanian moden, termasuk mengusahakan semula kawasan
terbiar bagi tanaman padi dengan penggunaan Sistem Pertanian Pintar (Smart
Farming). Bagi menyokong inisiatif ini, Bank Benih Sabah akan ditubuhkan sebagai
pusat penyimpanan, penyelidikan dan pembiakan benih padi tempatan berkualiti
dan mempunyai daya ketahanan tinggi. Langkah ini menjadikan Sabah sebagai
pusat peneraju agro-inovasi dan keterjaminan makanan, serta memperkukuh
ekonomi luar bandar berasaskan sumber pertanian tempatan.

- Menjadikan Sabah sebagai hab pengeluaran dan eksport makanan laut dengan
memanfaatkan keluasan laut dan kekayaan sumber marin negeri. Inisiatif ini akan
memperkukuh industri perikanan dan pemprosesan makanan berasaskan laut, sekali
gus menjadikan Sabah pusat pengeluaran dan eksport makanan asas serta premium
sumber marin untuk pasaran tempatan dan antarabangsa.

Satu Negara Satu Harga (One Nation One Price)

- Memodenkan Pelabuhan Sepanggar untuk menjadi Hab Transshipment Strategik
Borneo, bagi mengurangkan kos dan melonjakkan logistik sabah, serta
mempercepatkan rantaian bekalan, dalam menyokong pelaksanaan dasar Satu
Harga, Satu Negara untuk Sabah dan Sarawak. la juga sebagai pemangkin kepada
keadilan dan kesamarataan harga dengan Semenanjung. Langkah ini akan
mengurangkan kebergantungan kepada pelabuhan perantara di Semenanjung
atau luar negara, sekali gus meningkatkan daya saing ekonomi, penjimatan kos
logistik serta menurunkan kos penghantaran barangan ke seluruh Sabah.

Memperkasakan kawasan pertumbuhan ekonomi baharu termasuk Zon
Perdagangan Bebas di Sempadan Sabah-Kalimantan bagi merangsang
pertumbuhan dan limpahan ekonomi ke Sabah. Inisiatif ini mengukuhkan
kedudukan Sabah sebagai pintu masuk utama Malaysia ke Ibu Kota Nusantara
(IKN) dengan membangunkan ekosistem perdagangan bebas rentas sempadan,
serta mewujudkan peluang ekonomi baharu bagi masyarakat luar bandar dan
kawasan pedalaman.

Wilayah Ekonomi Sempadan Sabah dan Indonesia

PELANCONGAN DAN KEBUDAYAAN

%
Dana Pelancongan Desa :

- Menubuhkan Dana Pelancongan Desa Komuniti bagi membantu penduduk luar
bandar membangunkan kemudahan pelancongan seperti inap desa, dan eko-
pelancongan. Inisiatif ini bertujuan menjadikan pelancongan desa dan komuniti inap
desa sebagai pemacu utama ekonomi luarbandar Sabah dengan memberdayakan
komuniti luar bandar menjadi usahawan pelancongan tempatan.

Pemerkasaan Industri Pelancongan Tempatan

« Melindungi dan memperkukuh industri pelancongan tempatan melalui
penguatkuasaan peraturan pelesenan yang ketat serta mewajibkan penggunaan
khidmat syarikat pelancongan tempatan. Langkah ini bertujuan menjamin kualiti
perkhidmatan, melindungi kepentingan pengusaha tempatan,serta memastikan
manfaat ekonomi pelancongan meningkat dan dinikmati oleh rakyat.

Dana Kreatif Sabah

———
-

- Menubuhkan Dana Kreatif Sabah bagi menyokong pembangunan industri kreatif
tempatan serta memperkasakanAkademi Kreatif Seni dan Budaya Sabah sebagai
pusatlatinan, pembangunan bakat dan inkubator kepada anak seni tempatan.
Inisiatif ini bertujuan menggalakkan penghasilan karya seni, muzik, filem dan
kandungan digital tempatan yang berkualiti.

2. WANITA & ANAK MUDA TONGGAK NEGARA

WANITA TONGGAK NEGARA .@.

Memastikan 30% Penglibatan Wanita sebagai pembuat dasar dalam
perkhidmatan awam negeri Sabah dipenuhi secara konsisten. la adalah untuk
memperkukuhkan peranan wanita dalam kepimpinan dan pembuatan keputusan di
samping mengiktiraf keupayaan dan sumbangan wanita dalam pembangunan sosio-
ekonomi dan politik negeri.

- Mewujudkan Kementerian Pembangunan Wanita, Keluarga dan Masyarakat
Sabah bagi mengurus hal ehwal pembangunan, kebajikan dan perlindungan wanita,
kanak-kanak serta komuniti di seluruh negeri. Kementerian ini akan diterajui oleh
Menteri Wanita Sabah, selaras dengan struktur kementerian di Persekutuan dan
Sarawak, bagi memperkukuh dasar inklusif dan memastikan isu wanita dan
keluarga diberi keutamaan dalam agenda pembangunan negeri.

Pemberian insentif Dana i-Suri sebanyak RM600 secara one-off kepada
pencarum BAHARU KWSP di kalangan suri rumah, balu dan ibu tunggal berdaftar
dalam sistem e-Kasih yang tidak mempunyai pendapatan tetap, bagi
menggalakkan penyertaan wanita dalam skim simpanan persaraan serta
meningkatkan jaminan sosial keluarga berpendapatan rendah.

- Pelaksanaan Skim Sayangi Wanita yang menawarkan pemeriksaan kesihatan
percuma kepada wanita berumur 40 tahun ke atas, merangkumi ujian
mammogram, pap smear dan saringan kanser serviks, bagi menggalakkan
pengesanan awal penyakit dan meningkatkan tahap kesihatan wanita Sabah

ANAK MUDA / BELIA PEMANGKIN PERUBAHAN

h

Pusat Latihan Teknologi Tinggi (TVET) & SKIVETS o

- Menubuhkan Pusat Latihan Teknologi Tinggi (TVET) bertaraf antarabangsa di
Sabah serta memperkenalkan Skim Skill TVET Sabah (SKIVETS) sebagai laluan
kerjaya belia. Melalui kerjasama strategik dengan syarikat antarabangsa, tempatan,
swasta dan GLC, skim ini bukan sahaja melahirkan tenaga kerja berkemahiran tinggi
tetapi juga menjamin penempatan pekerjaan kepada belia di Syarikat yang
berdaftar di bawah SKIVETS, sekali gus memperkukuh pembangunan tenaga mabhir
dan ekonomi negeri Sabah.

Rumah Untuk Belia (Casa Belia) 6

- Pembinaan Casa Belia iaitu Rumah Untuk Belia, Rumah Mampu Milik, Sifar
Deposit sebanyak 1,000unit setahun (konsep Sewa untuk Milik) bagi pembelian
rumah pertama kepada belia tempatan Sabah.

Rumah Transit Belia (RTB) 0

- Menyediakan 500 unit Rumah Transit Belia (RTB) di bandar-bandar utama dengan
kadar sewaan rendah untuk belia daripada luar bandar yang baru memulakan
pekerjaan. Tempoh kediaman dihadkan kepada maksimum satu tahun, bagi
membantu golongan belia menyesuaikan diri dengan kehidupan bandar,
mengurangkan beban kos sara hidup, serta memberi masa untuk merancang
pemilikan rumah pertama mereka.

Dana Belia Niaga (DanaBN) @

- Menawarkan dana maksimum RM5,000 kepada beliaSabah bagi memulakan
perniagaan dalam sektor perkhidmatan, ekonomi gig, kemahiran digital dan
aktiviti keusahawanan. Inisiatif ini bertujuan menggalakkan budaya niaga dalam
kalangan belia, memperkasa ekonomi tempatan, serta melahirkan usahawan belia
berdaya saing dan inovatif.

Program Peneroka Muda (PEMUDA) @

- Program Peneroka Muda (PEMUDA) akan diperkenalkan dengan memberikan
kemudahan tanah berstatus sementara (TOL) secara berkumpulan untuk
diusahakan melalui aktiviti pertanian, penternakan dan akuakultur dengan saluran
dana serta bimbingan agensi berkaitan.

Koperasi Usahawan Anak Muda Daerah (&

« Menubuhkan Koperasi Usahawan Anak Muda di setiap daerah bagi membuka
peluang ekonomi dan memperkukuh jaringan perniagaan belia. Melalui Program
Mentorship GLC Sabah, koperasi ini akan membimbing usahawan belia dalam
bidang pengurusan, pemasaran dan inovasi, seterusnya membina ekosistem
keusahawanan belia yang mampan dan berdaya saing.

Dana Khas Pembangunan Sukan Anak Muda @

- Menyediakan dana khas Pembangunan sukan dan e-sukan untuk membangunkan
bakat, menjana kerjaya, ekonomi dan invosi dalam dunia digital agar para atlet
mampu bersaing di peringkat kebangsaan dan antarabangsa.

Hub Sukan Permotoran Moden &=

« Membangunkan Hub Sukan Permotoran Moden melalui pembinaan litar lumba
moden dengan kemudahan lengkap untuk sukan Cub Prix, Drag, Drift dan Karting.

Port Aspirasi Anak Muda @

- Mewujudkan Port Aspirasi di 10 Daerah (sebagai permulaan) di mana kerajaan
dengan kerjasama pihak swasta akan menyediakan tempat atau pusat aktiviti anak
muda mengembangkan ekonomi, bakat budaya, kreativiti, latihan digital dan aktiviti
keusahawanan.

Program Pemberian Lesen Lori GDL PERCUMA untuk Orang Muda B40 @

- Melaksanakan Program Pemberian Lesen Lori GDL percuma kepada golongan
belia B40, bagi membuka peluang pekerjaan dalam sektor logistik dan
pengangkutan.

3. PENDIDIKAN BERKUALITI UNTUK SEMUA
PENDIDIKAN DEMI MASA DEPAN
Pendidikan Tinggi Percuma H%

- Semua pelajar yang melanjutkan pengajian di Institut Pengajian Tinggi (IPT) MILIK
kerajaan negeri Sabah akan menikmati yuran pengajian percuma sepenuhnya,
sebagai pelaburan jangka panjang untuk membinagenerasi berpendidikan,
berkemahiran, dan berdayasaing.

Skim IKHLAS @

- Merupakan inisiatif bagi membantu anak-anak Sabah yang menyambung pengajian
ke Institut Pengajian Tinggi (IPTA/IPTS). Melalui skim ini, pelajar Sabah akan
menerima insentif tunai secara one-off sebanyak RM2,000 bagi peringkat Diploma
dan RM2,500 bagi peringkat Sarjana Muda sebagai sokongan awal bagi
menampung keperluan pendaftaran dan permulaan

perbelanjaan. Langkah ini membuktikan komitmen BN untuk membantu golongan
B40, agar tiada anak Sabah tercicir bagi melanjutkan pengajian kerana kekangan
kewangan.

Insentif Tambang Tiket Kapal Terbang (GRADWINGS)

- Bantuan khas untuk meringankan beban pelajar Sabah yang melanjutkan pelajaran
ke IPTA/ IPTS di Semenanjung, Sarawak dan Wilayah Persekutuan Labuan. Melalui
skim ini, pelajar layak menerima insentif tambang tiket kapal terbang (one-off)
sehingga RM1,000 bagi perjalanan ke institusi pengajian. Inisiatif ini menunjukkan
keprihatinan BN terhadap cabaran pelajar luar negeri, memastikan setiap anak Sabah
mendapat peluang pendidikan tinggi tanpa terbeban dengan kos perjalanan.

Kad SISWA @

- lalah bantuan tunai tahunan bernilai RM500 setahun yang diberikan kepada pelajar
Sabah sebagai sokongan pembelajaran. Kad ini boleh digunakan untuk membeli alat
tulis, buku, laptop, serta membayar yuran pengajian di institusi pendidikan. Inisiatif
ini membuktikan komitmen Barisan Nasional dalam memastikan setiap pelajar
Sabah mempunyai kemudahan pembelajaran lengkap tanpa mengira latar
belakang keluarga.

Skim Bantuan Yuran Tadika Anak Sabah (INTAN) @

- Diperkenalkan bagi meringankan beban ibu bapa di Sabah. Melalui skim ini, setiap
anak Sabah berumur 5 dan 6 tahunlayak menerima bantuan sebanyak RM300
setahun untuk bayaran yuran tadika.

Penubuhan Fakulti Undang-Undang di Universiti Malaysia Sabah (UMS)

- Merupakan langkah penting Barisan Nasional dalam memperkukuh pendidikan
tinggi dalam bidang perundangan. la juga membuka peluang kepada anak-anak
Sabah untuk melanjutkan pengajian dalam bidang undang-undang di Universiti
tempatan di negeri Sabah. Inisiatif ini mencerminkan komitmen BN dalam
melahirkan generasi profesional dan celik undang-undang yang memahami realiti
sosio-budaya dan sistem perundangan negara.

4. TRANSFORMASI POLITIK & TADBIR URUS

HAK-HAK SABAH, UNDANG-UNDANG & TRANSFORMASI TADBIR URUS DAN
PERKHIDMATAN AWAM g

- Barisan Nasional Sabah komited memperkukuh hak dan autonomi negeri melalui
penubuhan Jawatankuasa Khas Dewan Undangan Negeri (DUN) bagi memantau
pelaksanaan terma-terma Perjanjian Malaysia 1963 (MA63). Jawatankuasa ini akan
berperanan mengkaji dan menyemak semula undang-undang penting seperti
Petroleum Development Act 1974, Akta Wilayah Laut 2012, dan Akta Perikanan
1985, agar hak Sabah terus dipelihara. Langkah ini membuktikan kesungguhan BN
mempertahankan kepentingan negeri dalam Persekutuan dan memastikan suara
rakyat Sabah didengar serta dihormati.

- Barisan Nasional Sabah konsisten untuk menuntut 40% hasil pendapatan yang
diperoleh dari negeri Sabah seperti yang termaktub dalam Perkara 112C dan 112D
Perlembagaan Persekutuan. Tuntutan ini bukan sekadar janji politik, tetapi
perjuangan berasaskan hak perlembagaan untuk memastikan Sabah menikmati
Pembangunan yang adil dan setara selaras dengan semangat Persekutuan Malaysia.

- Menuntut agar Wakil Sabah dilantik dalam setiap syarikat berkaitan Kerajaan
Persekutuan (GLC) sebagai langkah pengiktirafan terhadap hak, suara dan
kepentingan negeri Sabah. Pelantikan ini penting untuk memastikan keputusan
strategik yang dibuat di peringkat nasional turut mengambil kira keperluan serta
aspirasi rakyat Sabah.

TRANSFORMASI TADBIR URUS DAN PERKHIDMATAN AWAM

- Menstruktur semula syarikat-syarikat berkaitan kerajaan (GLC dan GLIC) yang
mempunyai pertindihan fungsi dan peranan. Langkah ini bertujuan meningkatkan
ketelusan, kecekapan dan integriti dalam pengurusan pentadbiran. Dengan
penstrukturan semula ini, setiap entiti akan beroperasi dengan lebih fokus, berdaya
saing dan memberi manfaat terus kepada pembangunan Sabah. BN komited
memastikan kecekapan pengurusan sekaligus memperkukuh keyakinan rakyat
terhadap peranan syarikat-syarikat berkaitan.

- Memperkasakan pentadbiran Jabatan Tanah dan Ukur (JTU) bagi memastikan
proses pengeluaran geran tanah lebih cepat, telus dan efisien kepada semua
pemohon yang berhak. Penambahbaikan terhadap sistem PANTAS turut
dilaksanakan bagi mempercepat pengeluaran geran Tanah Adat / Anak Negeri
(NCR). Langkah ini membuktikan kesungguhan BN dalam melindungi hak milik

tanah rakyat Sabah, demi memastikan anak jati Sabah memiliki tanah sendiri secara
sah dan teratur.

Meningkatkan kecekapan dan integriti perkhidmatan awam melalui
pendigitalan proses permohonan bagi mengurangkan kerenah birokrasi serta
mempercepat urusan rakyat. Selain itu, BN akan menubuhkan Unit Integriti Bebas di
setiap jabatan utama untuk memantau tatalaku penjawat awam dan membanteras
amalan rasuah. Langkah ini memastikan pentadbiran kerajaan negeri lebih telus,
efisien dan berintegriti, demi memperkukuh keyakinan rakyat terhadap sistem
kerajaan yang bersih dan beramanah.

- Memperkasakan Mahkamah Anak Negeri dengan memastikan Jabatan Hal Ehwal
Anak Negeri diterajui oleh Pribumi yang memahami dan arif tentang undang-
undang serta adat tempatan. BN juga akan meneliti semakan gaji dan cadangan
agar kakitangan Mahkamah Anak Negeri dilantik sebagai kakitangan tetap
kerajaan, demi menjamin kebajikan dan profesionalisme mereka. Usaha ini penting
bagi memperkukuh sistem keadilan adat serta memelihara warisan dan maruah
masyarakat Pribumi Sabah.

Undang-undang %

- Memperjuangkan semakan semula 35% jumlah kerusi Parlimen di Dewan Rakyat
dan Dewan Negara untuk Sabah dan Sarawak. Langkah ini penting bagi
memastikan keseimbangan suara dan kepentingan Sabah dan Sarawak di peringkat
persekutuan. BN komited mempertahankan hak politik dan kedudukan Sabah
sebagai rakan setara dalam pembentukan Malaysia.

- Melaksanakan Transformasi Dewan Undangan Negeri (DUN) dengan memperkasa

Jawatankuasa Pilihan Khas Dewan (Select Committee) sebagai mekanisme semak
dan imbang terhadap isu serta dasar-dasar

kerajaan. Inisiatif ini bertujuan memastikan ketelusan, akauntabiliti dan
keberkesanan dalam setiap keputusan pentadbiran. BN percaya, DUN yang berfungsi

dengan lebih profesional dan berintegriti akan memperkukuh demokrasi serta
meningkatkan kepercayaan rakyat terhadap fungsi Dewan Undangan Negeri.

Melaksanakan reformasi undang-undang bagi memastikan negeri memiliki
kepentingan pemilikan dan menikmati hasil secara adil dalam semua operasi
pengeluaran, pengurusan dan perniagaan hiliran sumber asli serta mineral.
Langkah ini penting bagi menjamin Sabah tidak lagi menjadi sekadar penyumbang
sumber, tetapi turut mendapat pulangan ekonomi yang setimpal. BN komited
memastikan hasil bumi Sabah diurus secara telus, berdaya saing dan memberi
manfaat terus kepada rakyat.

- Mencadangkan penambahan 6 Ahli Dewan Undangan Negeri (ADUN) Lantikan
bagi mewakili golongan minoriti di Sabah. Langkah ini bertujuan memastikan setiap
komuniti, tanpa mengira latar belakang mempunyai suara yang adil dalam proses
penggubalan dasar negeri. BN percaya Sabah akan menjadi negeri contoh dalam
politik inklusif, adil dan berteraskan kesejahteraan semua rakyatnya.

- Memperkenalkan Sesi Dialog Khas Terbuka (TownHall) Wakil Rakyat Bersama
Rakyat di setiap kawasan sebagai platform libat urus secara langsung dan
akauntabiliti. Melalui sesi ini, rakyat berpeluang menyuarakan pendapat serta
mendapatkan maklum balas terus daripada wakil rakyat. Inisiatif ini memastikan
pemimpin lebih dekat dengan rakyat, memahami isu setempat, mendengar dan
bertindak secara telus serta bertanggungjawab.

- Mencadangkan had tempoh maksimum dua penggal bagi jawatan Ketua Menteri
sebagai langkah memperkukuh tadbir urus, ketelusan dan akauntabiliti dalam
kepimpinan negeri. Reformasi ini bertujuan mengelakkan pemusatan kuasa terlalu
lama kepada seseorang individu agar membuka ruang kepada kepimpinan baharu
yang lebih segar, dinamik dan berpaksikan kepentingan rakyat, dan
memperkukuhkan prinsip demokrasi.

5. MASYARAKAT SIHAT & NEGERI KEBAJIKAN
@l‘\
Skim Perlindungan Kesihatan Percuma, Skim Prihatin Sabah (PRIHATIN) {\4®

Melaksanakan Skim Perlindungan Kesihatan Percuma, Skim Prihatin Sabah
(PRIHATIN) khusus untuk golongan B40 yang menghidapi penyakit kritikal serta
memerlukan rawatan kimoterapi dan dialisis. Inisiatif ini bertujuan memastikan tiada
rakyat Sabah terbeban dengan kos rawatan yang tinggi, sambil menjamin akses
rawatan kesihatan yang adil dan menyeluruh.

o
Dana Sukarelawan Kesejahteraan Luar Bandar

- Dana Sukarelawan Kesejahteraan Luar Bandar bagi menyokong petugas dan
sukarelawan yang melaksanakan khidmat masyarakat di kawasan luar bandar
dan pedalaman meliputi pemeriksaan kesihatan, kebajikan dan pendidikan
komuniti. Dana ini akan menampung keperluan asas seperti kos pengangkutan,
komunikasi, logistik dan penginapan sepanjang tempoh penugasan.

KESEJAHTERAAN & KEBAJIKAN

SANGGAR KASIH

- Menubuhkan SANGGAR KASIH, iaitu Perkampungan Prihatin Komuniti khas untuk
warga emas dengan kerjasama pihak kerajaan dan swasta. Projek ini menyediakan
tempat tinggal yang selamat dan, selesa dengan menawarkan perkhidmatan
penjagaan harian, rawatan kesihatan asas, sokongan psikososial serta aktiviti
kemasyarakatan bagi warga emas yang memerlukan tempat perlindungan. BN
percaya jasa dan pengorbanan generasi terdahulu wajar dihargai dengan penyediaan
persekitaran yang selamat dan terjamin untuk menyokong kehidupan yang lebih
sejahtera agar mereka tidak rasa dipinggirkan dalam arus Pembangunan negara.

- Menyokong penuh penggubalan Akta Anti Buli serta penubuhan Tribunal Khas
Anti Buli di bawah akta tersebut yang turut melibatkan wakil dari Sabah dan
Sarawak. Langkah ini penting untuk menangani isu buli secara menyeluruh, sama
ada di sekolah, tempat kerja,institusi latihan atau alam siber. BN percaya keselamatan
dan maruah setiap individu mesti dilindungi, dan keadilan mesti ditegakkan tanpa
mengira latar belakang atau lokasi.

- Menubuhkan Majlis Perpaduan Sabah di bawah Jabatan Ketua Menteri, yang
melibatkan wakil setiap etnik, agama dan daerah. Majlis ini akan menjadi platform
rasmi bagi memperkukuh perpaduan, keharmonian sosial dan integrasi antara
masyarakat majmuk di Sabah. la juga berperanan sebagai badan penasihat dan
penyelaras dasar perpaduan negeri melalui program dialog, program kebudayaan

dan program komuniti bersepadu. BN percaya Sabah akan menjadi contoh terbaik
dalam mengekalkan perpaduan dan keharmonian penduduknya.

6. KELESTARIAN SUMBER

'
~

- Menubuhkan Majlis Petroleum Sabah (Sabah Petroleum Council) bagi menyelaras
semua pemain industri minyakdan gas, mengaudit nilai sebenar hasil yang digali oleh
Petronas, serta meneroka potensi industri hiliran untukmanfaat ekonomi negeri.
Penubuhan majlis ini memastikan ketelusan, akauntabiliti dan kawalan strategik
Sabah terhadap sumber tenaga utamanya. BN komited agar hasil bumi Sabah
dimanfaatkan sepenuhnya untuk pembangunan dan kesejahteraan rakyat.

- Menstruktur semula semua syarikat minyak dan gas milik Kerajaan Negeri bagi
memastikan kawalan penuh ke atas sumber asli Sabah serta meningkatkan hasil
melalui rantaian industri yang lengkap, daripada pengeluaran hingga ke sektor
hiliran. Langkah ini akan memperkukuh keupayaan negeri dalam pengurusan
sumber tenaga, menjana peluang pekerjaan berkemahiran tinggi dan memastikan
kekayaan hasil bumi Sabah dinikmati rakyat sendiri.

- Mewajibkan setiap syarikat minyak dan gas yang beroperasi di Sabah untuk
memberi sekurang-kurangnya 50% peluang pekerjaan kepada anak Sabah yang
berkemahiran tinggi. Dasar ini bertujuan memastikan rakyat Sabah menjadi peneraju
dalam industri strategik negeri sendiri, selaras dengan hak dan potensi tenaga kerja
tempatan. BN komited melahirkan tenaga mahir Sabah yang kompeten dan dihargai
dalam sektor berteknologi tinggi.

- Mewajibkan sekurang-kurangnya 30% penglibatan syarikat tempatan Sabah
dalam setiap perolehan dan kerja-kerja kontrak sektor minyak dan gas. Langkah
ini memastikan manfaat ekonomi hasil industri strategik ini

16



REST

#DemiRakyatDemiSabah|

dinikmati oleh pemain industri serta tenaga Kkerja tempatan. BN beriltizam
memperkukuh ekosistem indust ri minyak dan gas Sabah agar lebih inklusif, berdaya
saing dan memacu pertumbuhan ekonomi negeri secara menyeluruh.

- Memastikan Petronas menyalurkan dana dan biasiswa khas kepada anak-anak
Sabah berdasarkan kuota khas bagi pengajian dalam bidang minyak, gas,
kejuruteraan petroleum dan kursus berkaitan. Inisiatif ini bertujuan melahirkan
lebih ramai tenaga mahir tempatan yang mampu menerajui industri strategik negeri.
BN percaya pelaburan dalam pendidikan anak Sabah adalah kunci kepada
penguasaan teknologi, kemajuan industri, dan masa depan ekonomi sabah yang
lebih berdaya saing.

Memastikan kuota penempatan khas anak Sabah di Universiti Teknologi
Petronas (UTP) dan Institut Teknologi Petroleum Petronas (INSTEP) diperkukuh
dan diperuntukkan setiap tahun. Ini merangkumi laluan kemasukan yang jelas,
biasiswa/penajaan berkaitan, serta jaminan latihan industri di syarikat minyak & gas.
Usaha ini adalah untuk membuka peluang pendidikan setara buat anak tempatan
Sabah agar ianya dapat melahirkan lebih ramai tenaga mahir Sabah dalam bidang
petroleum, sekaligus mengukuhkan penguasaan anak tempatan dalam industri
strategik negeri.

TENAGA BOLEH DIPERBAHARUI @

- Meneroka pembangunan tenaga boleh diperbaharui seperti solar, hidro mini dan
biojisim bagi mengatasi defisit bekalan elektrik di Sabah. Selain itu, BN akan
mewujudkan dana khas untuk penyelidikan (R&D) dan kajian impak menyeluruh
bagi memastikan pembangunan tenaga hijau dilaksana secara mampan dan
berkesan. Inisiatif ini memperkukuh keselamatan tenaga negeri serta menyokong
agenda Sabah menuju masa depan hijau dan lestari.

- Membina loji tenaga elektrik berasaskan biojisim di kawasan pedalaman melalui
projek mini-grid, bagi membekalkan elektrik kepada kawasan yang belum
disambung ke grid utama. Inisiatif ini bukan sahaja menyediakan tenaga bersih dan
mampan, tetapi juga membuka peluang ekonomi baharu kepada penduduk luar
pbandar. BN komited memastikan setiap rakyat Sabah, tanpa mengira lokasi,
menikmati kemudahan asas yang setara dan berkualiti.

